ROSELLA PELLERINO

Titulara d"un bachilierat classic en latin e gréc, es diplomada en Literatura italiana a I'Universitat de
Turin, amb la mencion 110/110 cum laude, gracias a una tési de recérca consacrada a la poesia en
Piemont entre los segles XVII e XVIII. Obtenguet puei lo master biennal « Lenga, cultura e societat dins
la proteccion de las minoritats lingtiisticas del Piemont » a I'Universitat de Turin, amb la nota de
110/110. En 1999 e 2000, seguiguét d’estagis d'immersion lingtiistica al Centre de Formacion
Pedagogica Aprene de Besiérs. De lenga mairala occitana, dempuei 2001 trabalha dins lo sector Lenga e
Cultura de I'Espaci Occitan de Draonier (provincia de Coni), ont es Directritz scientifica dempueéi 2016.
Dins aqueste encastre, entre las activitats mai significativas, tén de corses e talhiers pedagogics de
cultura occitana dins e amb los establiments escolars de la provincia de Coni; escrigueét lo diccionari
papier panvalenc de I'occitan cisalpin e tanben de diccionaris en linha de varietats dialectalas de las
valadas de Coni, e collabora amb I'Universitat de Turin. Es ensenhaira e tutritz dels corses de Lenga e
Cultura occitana, en linha e en preséncia, a diferents nivels, organizats da Espaci Occitan. A realizat la
primiera revirada italiana de I'obra de Josep d’Arbaud, La bestia del Vacarés, e a coordinat la seccion
consacrada a las valadas dins los tomes 1 e 2 de I'antologia de la literatura femenina occitana dirigida
per Paulina Kamakine. En 2018, recebet lo Prémi Mestre - Magistra de cultura occitana, distincion
atribuida a las personas que s'illustréron dins la promocion e la salvagarda de la lenga e de la cultura

occitanas.



